
THE THEME OF "VICTORY" IN THE DESCRIPTION OF MODERN AZERBAIJAN 
MÜASİR AZƏRBAYCAN TƏSVİRİ SƏTİNDƏ “ZƏFƏR” MÖVZUSU 

 
Emil Raul oğlu Ağayev 

 
ADPU-nun nəzdində Azərbaycan Dövlət Pedaqoji Kollecinin “İncəsənət və fiziki 

tərbiyə” fənn birləşmə komissiyasının müəllimi 
ORCID NO: 0000-0001-9354-0839 

 
Xülasə.Tarixin bütün mərhələlərində Azərbaycan xalqı yadelli işğalçılara qarşı mübarizə 
aparmışdı. Qazanılan tarixi Zəfər  Azərbaycan rəssamlarının yaradıcılığında mühüm yer 
tutmağa başladı.   Bu məqalədə Vüqar Əli “Tarixin Zəfəri”, Nərminə Vəliyeva “Natəvan”,  
Fərəh Quliyeva “Vətən qucağı”,  Narin Zeynalabduyeva “Hekayəli keçmişdən fraqmentlər” 
,Əzizə Hacıyeva “Zəfər düzü” əsərləri sənətşünaslıq kontekstində təhlil edilmişdi.  
Açar sözlər:Azərbaycan, Zəfər, Qarabağ, təsviri incəsənət, obraz 
Abstract. At all stages of history, the Azerbaijani people fought against foreign invaders. The 
historical Victory gained began to occupy an important place in the creativity of Azerbaijani 
artists. In this article, the works of Vugar Ali “The Victory of History”, Narmina Valiyeva 
“Natavan”, Farah Guliyeva “The Embrace of the Motherland”, Narin Zeynalabduyeva 
“Fragments from the Storytelling Past”, Aziza Hajiyeva “The Plain of Victory” were analyzed 
in the context of art criticism.  
Keywords: Azerbaijan, Victory, Karabakh, fine arts, image 
Dünya xalqları tarixin bütün mərhələlərində bir-birləri ilə mübarizə apararaq, yeni ərazilər 
uğrunda iddialar edirlər. Əlbəttə ki, bu müharibələrdə xalqlar öz ərazilərinin bütövlüyü uğrunda 
mübarizə apararaq, qəhrəmanlıqlarını da nümayiş etdirirlər. Azərbaycan ərazilərinin zəngin 
sərvəti, yerləşdiyi mövqeyə görə daima xarici işğalçıların hücumuna məruz qalmışdı. 90-cı 
illərdə yenidən müstəqilliyini əldə etdikdən sonra ölkəmiz ermənistanın hücumuna məruz qaldı. 
30 il ərzində ermənistan tərəfindən Qarabağın işğalı, dünyanın ikili siyasəti, məscidlərin 
dağıdılması, törədilən soyqırımlar münaqişənin vaxtını uzadırdı. 2020-ci il 27 sentyabrda 
ermənistanın növbəti dəfə atəşkəsi pozması nəticəsində Azərbaycan ordusu ərazilərinin 
müdafiəsi uğrunda mübarizəyə qalxdı. 44 gün ərzində davam edən müharibədə qəsəbə, 
kənd,şəhərlər azad edilərək, Şuşada üçrəngli bayrağımızın ucaldılması ilə Azərbaycan ordusu 
Zəfər qazandı. Qazanılan tarixi uğur Azərbaycan rəssamlarının yaradıcılığında öz əksini tapdı. 
Müasir Azərbaycan təsviri sənətində “Zəfər” obrazı yeni mərhələ təşkil edərək rəssamlarımız 
tərəfindən təsvir vasitələri ilə təqdim edilir.  
Vüqar Əli “Tarixin Zəfəri” (ill 1)  triptixi xırda detallarla seçilir. Abstrakt və kubist ənənələrin 
qarşılıqlı vəhdəti triptixin bütün hissələri üçün əsasdır. Zəfər tariximiz triptixdə bədii təsvir 
vasitələriylə, simvollarla işlənilib. Stilizə edilmiş bədii həll rəng və formalarda özünü daha 
aydın göstərir. Triptixdə qayaüstü təsvirlər tarixin bağlılığını əks etdirir. 

İLL 1. Vüqar Əli “Tarixin Zəfəri” triptixi (2020) (kətan, akril, 210x70 sm) 
Azərbaycan təsviri sənətinin aktual obrazı hesab edilən Xurşudbanu Natəvana həsr edilən silsilə 
əsərlər müasir dövrümüzdədə öz xüsusiyyətləri ilə seçilir. Nərminə Vəliyevanın təqdim etdiyi 
Xan qızı təbiətin rəng ahənginə qarışmışdı. Şairənin şeirlərinin misraları xalça naxışlarına 
çevrilmişdi. Təbiət və incəsənət əsərdə vəhdət təşkil edir (ill 2). 

                                
İLL 2. Nərminə Vəliyeva “Natəvan” (kətan, yağlı boya, 80x90 sm) 
Əzizə Hacıyevanın “Zəfər düzü” əsəri kətan üzərində, yağlı boya texnikası ilə yerinə yetirilərək, 
tarixi Cıdır düzünü ön plana çıxarır. Rənglərin ekspressivliyi təbiətin sakit ruhunu azaltmır. Uca 
zirvələr rənglərlə əhatələnir (ill 3). 

İLL 3. Əzizə Hacıyeva “Zəfər düzü” (2023) (kətan, yağlı boya, 100x70 sm) 
Fərəh Quliyeva “Vətən Qucağı” (ill 4) əsərində tarixi memarlıq abidələrimizi kompozisiyada 
rənglərin vəhdəti ilə təqdim etmişdi. Əsərdə rəngli kağız parçaları və məkan həlli tarixiliyi ön 
plana çıxarır. 

 
İLL 4.Fərəh Quliyeva “Vətən qucağı” (2023) (kətan, yağlı boya, 75x105 sm) 
Narin Zeynalabduyeva “Hekayəli keçmişdən fraqmentlər” (ill 5) əsəri keçmiş tariximizin və 
erməni vəhşiliyinin bariz nümunəsidir. Rəssam dağıdılan tarixi irsimizi bir daha dünya 
ictimaiyyətinin diqqətinə çatdırır.  

İLL 5. Narin Zeynalabduyeva “Hekayəli keçmişdən fraqmentlər” (2023) (kətan, yağlı 
boya, 120x67 sm) 
“Zəfər” mövzusu müasir Azərbaycan təsviri sənətində aktual mövzu olmaqla bərabər, yeni bir 
mərhələ hesab edilir. Hər bir əsər gələcək nəsillərə miras olaraq, qalib xalqın Zəfərini əks 
etdirir... 
ƏDƏBİYYAT SİYAHISI: 
1.”Qarabağın rəngləri” kataloq. 65 s. 
2.Əliyev Z. “Şuşa rənglərin işığında”. “Qobustan” Sənət toplusu 2022. S 32-41. 
 
 
 
 
 
 
 
 
 
 
 
 
 
 
 
 


